
INNIHALD 

Umsókn HS Orku hf. um stöðuleyfi 

fyrir mælimastur í landi HS Orku á 

Reykjanesi. 

Þróunar- og auðlindasvið HS Orku hf. 

24. mars 2022 

Mynd 1: Afstöðumynd séð frá Reykjanesvirkjun af fyrirhuguðu rannsóknarmastri. 

Umsókn: 

HS Orka hefur reglulega síðustu ár skoðað aðstæður til vindorkunýtingar á Reykjanesskaganum. Eru þar að 

ýmsu leyti góðar aðstæður til nýtingar en til þess að skera úr um hvort svæði henti til nýtingar þarf að mæla 

þar vindhraða yfir tiltekið tímabil sem gefur nægilega góða mynd af vindhraða í meðalári. HS Orka beinir 

sjónum m.a. að svæði í landi HS Orku við Reykjanesvirkjun sbr. kort sem fylgir bréfi þessu. Mikilvægast er að 

mæla vindstyrk í nægjanlegri hæð til að gefa réttustu mynd af vindskilyrðum sem ríkja í turnhæð vindmyllu 

á viðkomandi stað.  

Óskað er eftir heimild til að reisa allt að 100 metra hátt mastur skv. lýsingu í kafla 6 til að styðja við frekari 

vindorkurannsóknir á svæðinu við Reykjanesvirkjun.  

Rannsóknarverkefnið gæti tekið um 1-2 ár en eftir að því lýkur er gert ráð fyrir að taka mastrið niður. Mældar 

upplýsingar eru svo metnar og nýttar til að meta fýsileika vindorkuvers í nánd við mælingarstað.   

Ef skilyrði til nýtingar reynast jákvæð, tilskilin leyfi fást og samkomulag næst við landeiganda verður sótt um 

að reisa vindmyllu(-r) á svæðinu í tilraunaskyni sem síðar gæti gefið tilefni til frekari nýtingar með fleiri 

myllum. Hvað stærð áhrærir er miðað við tveggja til fjögra megavatta (MW) myllur. 

Vindorka á Íslandi 

Ísland er vindasöm eyja en þrátt fyrir það er saga vindorkunýtingar hérlendis fremur stutt. Þetta skýrist helst 

af því hversu ríkt Ísland er af öðrum orkuauðlindum, þá helst jarðvarma og vatnsafli. Vindorkan hefur um 

nokkurt skeið verið til skoðunar en síðustu misseri hefur áhuginn aukist talsvert og munu vindorkuver eflaust 

eiga vaxandi hlutdeild í framleiðslu rafmagns á landinu í framtíð. 

Helstu ástæður fyrir þessum áhuga á nýtingu vindorku er m.a að varanleg umhverfisáhrif vindorkuvers eru 

metin óveruleg og hversu hratt stofnkostnaður vindmylla hefur fallið á heimsvísu. Samspil vinds- og 

vatnsorku hefur einnig ávallt verið jákvætt m.t.t. samhliða uppbyggingu, þar sem vindur blæs meira á 

veturna á sama tíma og vatnsrennsli í ám er í lágmarki og svo öfugt á sumrin. Eins má nefna að flestir 

hagkvæmustu vatnsaflsmöguleikar hafa verið nýttir hérlendis eða eru eyrnamerktir verndun. Þar af leiðandi 

eru fáir stórir vatnaflsmöguleikar á teikniborðum. 

Í dag eru einungis fjórar stórar vindmyllur á Íslandi. Landsvirkjun reisti tvær 0.9 MW (900 kW) myllur á Hafinu 

fyrir ofan Búrfell í lok árs 2012 og tveim árum seinna reisti Biokraft tvær 0.6 MW (600 kW) myllur við 

Þykkvabæ. Þessar rannsóknarmyllur hafa gefið mjög góðar niðurstöður og hefur nýtnistuðull þeirra verið um 

og yfir 40% sem telst afar gott en heimsmeðaltal fyrir myllur staðsettar á landi er talið vera um 30-35%. 

HS Orka rekur tvær jarðvarmavirkjanir á Reykjanesinu og þekkir vel innviði svæðisins. Rannsókn á 

hugsanlegri nýtingu vindorku er liður í að horfa til annarra auðlinda en fyrirtækið nýtir í dag. Sumarið 2016 

var unnið mastersverkefni þar sem Reykjanesið var skoðað m.t.t. vinds og voru unnin svokölluð auðlindakort 

útfrá land- og veðurupplýsingum. Á mynd 1 (t.h.) má sjá kort sem sýnir meðal vindhraða úr verkefninu þar 

sem það sést greinilega hversu öflug vindauðlindin er á Reykjanesinu ef borið er saman við Bandaríkin en 

sami litakóði er notaður fyrir bæði kortin. Þess má geta að um 75.000 MW af vindmylluafli eru uppsett í 

Bandaríkjunum.  

 

 

 

 

 

Mynd 2: Vindorku auðlindakort; meðalvindhraði í 120m hæð Bandaríkin (t.v.) og meðalvindhraði í 100m hæð Reykjanes (t.h.)  

1. Tilgangur rannsóknar 

Tilgangur rannsóknar er að auka þekkingu á aðstæðum á svæðinu til að skapa grundvöll fyrir áætlanagerð 

og mati á fýsileika vindorkuvers. Fyrirhugað er að ráðast í eftirfarandi rannsóknir: 

• Mæla vindstyrk í allt að 100 metra háu mastri. Þar sem lofthiti, meðal vindhraði, vindgustur og 

vindátt verða mæld. 

• Greina gögnin og nota þau til að kortleggja nærliggjandi svæði.  

• Meta ólíkar útfærslur á vindorkuveri í umfangi og kostnaði. 

• Meta umhverfisaðstæður á rannsóknarsvæðinu. 

• Að auki meta dreifingu brennisteinsvetnis frá orkuverum HS Orku á Reykjanesi, Svartsengi og 

Reykjanesvirkjun. 

2. Afmörkun rannsóknarsvæðis 

Ósk HS Orku er að taka næsta skref í vindorkurannsókninni og fá stöðuleyfi til að reisa mastur á teig REYH29 

við Reykjanesvirkjun. Lögð er til staðsetning til að reisa mastur á landi í eigu HS Orku sem er skilgreint sem 

iðnaðarsvæði samkvæmt núgildandi aðalskipulagi Grindarvíkurbæjar, sjá nánar viðauka I. 

Rannsóknarsvæðið er skilgreint í 5km radíus út frá staðsetningu mælimasturs en innan þess svæðis væri 

hægt að reisa vindmyllu/r í framtíðinni út frá þeim mælingum sem mastrið aflar. Hér á meðfylgjandi 

teikningu má sjá skilgreint svæði, Mynd 3. 

Mynd 3: Rannsóknarsvæði merkt inn með bláum hring eða 5km radíus út frá staðsetningu masturs á landi HS Orku við 
Reykjanesvirkjun. 

3. Tímasetning rannsóknarinnar 

Rannsóknarverkefnið stæði yfir í eitt til tvö ár og í lok hans ættu að liggja fyrir nægar upplýsingar til að taka 

ákvörðun um hvort svæðið henti til nýtingar og hvert umfang þeirrar nýtingar gæti orðið, litið til langs 

tíma. 

4. Yfirlit um fyrri rannsóknir á svæðinu, skýrslur og gögn. 

Bæði rannsóknir og fræðirit um vindorku eru til og sum þeirra eiga sér stað á Reykjanesinu sem munu nýtast 

rannsóknum á Reykjanesi. Þar er af mörgu að taka og er m.a. vísað til eftirfarandi skýrslna: 

• Axel Viðarsson, 2016: Wind Farm Design in Reykjanesskagi, Iceland: HS Orka 

• HS Orka, 2009:  Stækkun Reykjanesvirkjunar og frekari nýting jarðhitavökva 

• Vedurstofa, HÍ, 2013. The wind energy potential of Iceland, Reykjavík: Vedurstofa Íslands 

• R. Saidur, N.A. Rahim, M.R. Islam, K.H. Solangi, 2011. Environmental impact of wind energy. 

Renewable and Sustainable Energy Reviews, 15(5), pp. 2423-2430. 

• Tony Burton, Nick Jenkins, David Sharpe, Ervin Bossanyi, 2011. Wind Energy Handbook. 2nd ed. 

Chichester: John Wiley & Sons Ldt. 

Einnig geta nýst þær rannsóknir er fóru fram við mat á umhverfisáhrifum Reykjanesvirkjunar 

 

5. Rannsóknaráætlun í megindráttum, áfangar og þættir. 

Vindmælingar 

Vindmælingar þar sem lofthiti, meðal vindhraði, vindgustur og vindátt verða mæld. Mælingar munu fara 

fram á fyrirhuguðum stað við Staði á Reykjanesi, þar sem reist verður tímabundið allt að 100 metra hátt 

mastur.  

Mæld verða gildi úr mismunandi hæð af mastrinu til að hægt sé að meta svokallaðan vindprofíl svæðisins 

eða með öðrum orðum meta hvernig vindurinn breytist með hæð á Reykjanesinu.  

• Verktími 2022 – 2024 

Landupplýsingar 

Ítarlegt hæðakort verður gert af svæðinu, reynt verður að nýta gögn sem til eru í kortgerðina, en ef þau eru 

ófullnægjandi verður ráðist í hæðarmælingar (flug). 

Yfirborðshrýfi landsins verður metið svo hægt verði að meta áhrif yfirborð landsins á hegðun vindsins; þá 

byggingar, gróður, hæðir o.s.frv.   

• Verktími 2022 – 2024 

Rannsóknir á umhverfisþáttum  

Gert er ráð fyrir skráningu og nánari skoðun á umhverfisþáttum, m.a.: 

1. Minjar, gagnaskoðun auk vettvangsskoðunar. 
2. Lífríki, fuglar og flóra, skrásetning. 
3. Sérkenni landslags. 
4. Sýnileiki hugsanlegra mannvirkja, álitleg svæði til uppbyggingar. 
5. Hugmyndir um uppbyggingu. 

 

Niðurstöður umhverfisathugana verður lýst í tilkynningu til Skipulagsstofnunar og/eða í matsáætlun 

framkvæmdar. 

• Verktími: 2022 – 2024 

Mat á niðurstöðum 

Í lok rannsókna verða ólíkar útfærslur á vindorkuveri metnar í umfangi og kostnaði. Vinnsluhæfni vindmylla 

verður metið útfrá vindmælingum og umhverfisáhrifum á svæðinu. Þá verður vinnslugeta til langs tíma 

áætluð og mat á því hvort fýsilegt er að ráðast í virkjun vindsins á Reykjanesi. 

• Verktími: 2022 – 2024 

6. Áætlun um fyrirhugaðar framkvæmdir við rannsóknina 

Framkvæmdaráætlun 

Um er að ræða grindar- eða túbumastur. 

Mastrið er stagað niður með vírum og fest í 

annaðhvort steinsteyptar undirstöður eða 

jarðakkeri. Sjá Mynd 4 hér til hliðsjónar.  

Í kafla I eru teikningar og leiðbeiningar af 

fyrirhuguðu mastri. 

Að reisa 100 metra hátt mastur tekur innan 

við viku en veðurskilyrði verða að vera góð. 

Reiknað er með að mastrið verði keypt 

erlendis frá og flutt til landsins ásamt öllum 

mælingarbúnaði.  

Fyrirhuguð vinna við reisn 

rannsóknarmastursins verður unnin með 

ákjósanlegum verktaka. Nánari útskýring á 

þeirri vinnu er lýst hér að neðan.  

Uppsetning rannsóknamasturs 

• Mastrið er flutt á áfangastað með flutningabíl og hann affermdur á stað eins nálægt og hann kemst 
að fyrirhugaðri staðsetningu. Allir íhlutir mastursins skal aferma af bestu aðgát. 

• Þaðan er ákjósanlegt farartæki notað til að ferja íhluti mastursins að fyrirhugaðri staðsetningu. 

• Veðurmastrið er samansett lárétt á jörðu með öllum mælitækjum. 

Mynd 4: Dæmi um mæli mastur. 

• Til að reisa mastrið eru reipi og/eða vírar notaðir ásamt vogaraflsstöng sem er fest 

við undirstöður veðurmastursins, sjá mynd 4.  

• Grafa er notuð til að grafa u.þ.b. sex; 2m djúpar x 1m breiðar x 3m langar holur fyrir hvert jarðakkeri, 

sjá mynd 5, sem eru notuð til að staga mastrið niður með vírum. 

• Þegar búið er að reisa mastrið í rétta stöðu og búið er að ganga rétt frá vírum. Skal ganga frá eftir 

sig þannig að svæðið líti eins og komið var að því.  

 

7. Upplýsingar um landeigendur. 

Landeigendur á rannsóknarsvæði eru:  

• Land HS Orku – borteigur REY29, mastur fyrirhugað þar (Reykjanesbær).  

• Staðarland í eigu íslenska ríkisins (Grindavík) og landeigendur Kalmannsstaðar og 

Junkaragerðis eiga svæði innan skilgreinds rannsóknarsvæðis (Reykjanesbær). 

 

8. Greinargerð um líkleg áhrif nýtingar á nærliggjandi svæði 

Að reisa tímabundið allt að 100 metra hátt rannsóknarmastur á tilgreindu svæði ekki talið hafa áhrif á 

nærliggjandi svæði.   

Ef kemur til nýtingar með uppsetningu á einni eða fleiri vindmyllum innan rannsóknarsvæðis í framtíðinni 

þá yrði staðsetning valin með það að sjónarmiði að sem minnst umhverfisáhrif verði.  

Áhrif nýtingar á landinu er margþætt. Vindorkunýting á svæðinu er ekki talin hafa umsvifamikil áhrif á aðra 

starfsemi í framtíðinni. Beislun vindorku er þó ný á Íslandi og því er mikilvægt að velta fyrir sér kostum og 

göllum á slíkri framkvæmd fyrir sveitarfélagið, hér eru örfá atriði: 

 

 

Mynd 5: Dæmi um jarðakkeri sem eru notuð til að staga 
mælimastur með vírum. 

 

Mynd 4: Mælimastur sett saman á jörðu og reist með 
vogaraflsstöng og vírum.  

Gallar (almennt): 

• Vindmyllur hafa áhrif á landslagið og geta þess vegna bæði skapað sjón- og hljóðmengun. 

• Skuggaflökt getur myndast undir ákveðnum aðstæðum og getur haft truflandi áhrif á fólk sem 

býr í nágrenninu.    

• Vindmyllur geta haft áhrif á dýralíf. Aðallega fugla en myllurnar geta haft áhrif á flugleiðir og 

varpstaði þeirra.  

Kostir:     

• Fjölnýting á landi og innviðir endurnýttir á Reykjanesi. 

• Ýtir undir frekari uppbyggingu á svæðinu.  

• Aukið raforkuöryggi á Reykjanesinu. 

• Fasteigna- og leigugjöld. 

• Leiðandi sveitarfélag í vindorkunýtingu hérlendis 

• Vindorkuauðlindin er frí og losar ekki um gróðurhúsaloftegundir, umhverfisvæn.  

 

Viðaukar - teikningar og myndir. 

Viðauki I - Afstöðuteikning 

Teikning frá VSÓ, sjá viðauka. 

Viðauki II - Tæknitekningar 

Teikningar frá WindHunter í Póllandi, sjá viðauka. 

Typewriter
Viðauki I



100m telescopic mast - installation instructions. 
Anchors and base plate 

 

1. Anchor 25m - excavation 

 

2. Anchor 50m - excavation 

3. Anchor excavation - example 

 

4. Location of excavators 

 

 



5. Base plate 

 

 

 

 

 

 

 

 

 



6. Base plate - example 

